
Inatsisartut suleriaasiat § 33 immikkoortog 1 naapertorlugu matumuuna
Inatsisartunut aalajangiiffigisassatut siunnersuut imaattog sagqummiuppara:

Qamutit motoorillit akileraarutaat pillugit Inatsisartut inatsisaata?
allanngortinnissaa, imaalillugu ATV-it taakkununngalu assingusut
qamutit motoorillit nunakkoorutit mikinerit sisamanik
amerlanernilluunniit assakaasullit ukiumut akileraarutaat 2.000
kronemut appartinnissaanik Naalakkersuisut peqquneqarnissaannik
Inatsisartut aalajangiiffigisassaattut siunnersuut.

(Inatsisartunut Ilaasortaq Stine Egede, Inuit Ataqatigiit)

Tunngavilersuut:
Nunatsinni ATV-t? tulluartuummata akileraarutit aamma naapertuunnerusumik
tulluarsarnissaat pisariaqalerpoq.

Kalaallit Nunaanni, ilaatigut kujataani uumasuuteqgarfinni/nunaategarfinni,
taamaalillunilu nunaqarfippassuarni ATV-it amerligaluttuinnartut
atugaalernikuupput.

Ajornartorsiulli uaniippog aqqusinermi angallannermi akileraarut ukiup affaanut
3.277 kroneqgartoq. Amerlasuut akilerumanngisaat ingasagalugu, taamaalillutik
pitsaanerutikkaat akileraarummik akiliinngikkunik.

Ukiup affaanut akileraarut 1.000 kronemiippat qgamutit motoorillit
angissusaannut ogimaassusaannullu tulluunnerussagaluarpoq.3

ATV-inik piginnittut arlallit ullumikkut ukiami nummerpladetik piiartarpaat,
upernaraangallu  imaluunniit aasaraangat nummerpladelersoqqittarlugit.
Taamaaliortarput ukiup affaanut akileraarut, ullumikkut sillimmasiineq

1 Qamutit motoorillit akileraarutaat pillugit Inatsisartut inatsisissaat nr. 3, 16. juni 1987-imeersoq kingusinnerusukkut
allannguuteqartumi

2 Sjunnersuutip tunngavilersuutaani atermik ATV”-imik atuineq ATV-inut taamatullu taakkununngalu assingusut
gamutit motoorillit nunakkoorutit mikinerit sisamanik amerlanernilluunniit assakaasulinnut atorneqarpogq.

3 Ullumikkut ATV-it gamutit motoorillit akileraarutaannik motorilinnik angallatit 1 tonsip tungaanut ogimaassusillit
akileraarutaannik akileraaruteqgartinneqarput.



ilanngullugu aningaasartuutaangaatsiartoq amerlasuut akissagarfiginiarlugu
ajornartorsiutigisinnaasaat, sipaarumallugu.

Nummerpladet piiarnegartut atoqginnegarneq ajorput. Sequtserneqartarput
iginneqarlutillu. Akileraartarnermut Aqutsisogarfimmi allaffissornikkut systemit
nummerpladet atoqgginneqgarsinnaanerannut aaqqgissugaanngillat.

ATV-inik nalunaarsuiuarnerit atuukkunnaarsitsinerillu pisortanut
pisariaganngitsumik artukkiiginnanngillat, tassalu politiit akileraaruserivillu,
kisianni aamma pinngortitamut pisariaganngitsumik artukkiinermik

kinguneqgarput.

Qamutinut motoorilinnut ukiup affaanut akileraarut 1.000 kronenngorpat,
naatsorsuutigineqarpoq ATV-inik pigisallit ukioq kaajallallugu nummerpladetik
pigiinnartalissagaat.

Aningaasatigut allaffissornikkullu pisortanut kingunerisassai:
Allaffissornikkut isumalluutit inatsisissatut siunnersuusiornermi atorneqartussat
ukiup affaanik naammassineqarsinnaasoq gaangernavianngikkaa
naatsorsuutigineqarpoq, tassani ilaapput nutserinerit, tusarniaanerit aammalu
inatsisissap teknikkitaanik misissuinerit.

Naalakkersuisut 8§37 naapertorlugu apeqqummut nr.185/2017 akissutaanni
gamutit motoorillit nunakkoorutit mikinerit 332-iusut nalunaarutigaat.
Taakkunannga 42-t kommunenit, qulingiluat Namminersorlutik Ogartussanit
59-issillu savaatilinnit atorneqarlutik.

Akiitsuut ukiumut kr. 6.554-imiit ukiumut kr. 2.000-imut allanngortinneqarpat,
akileraarummik allannguineq nunatta karsianut 1,5 mio. kr. missaanik
akileraarutinit isertitsinikinnerunermik kingunegassaagq.

Taamaakkaluartorli isertitsinikinnerunissap annikinnerunissaa ilimagineqarpoq,
ATV-iutillit arlallit gamutit motoorillit akileraarutaannik aasakkuinnaq
akiliisarnerat, qgamutit motoorillilu  savaatilinnit  narsaateqarnerminni
inuussutissarsiutigalugu  pigisaminnik illogarfiup nunaqarfiullu avataani
atugaasa gamutit motoorillit akileraartussaatitaannginnerat atuutereermat.*

Kommunet tamakkerlutik 42-nik gamutit motoorillit nunakkoorutinik
mikinernik  pillit, ukiumut 191.000 kronenik sipaarutegarnissaannik
kinguneqgassaagq.

4Tak. § 1, imm. 2, nr. 4, Qamutit motoorillit akileraarutaat pillugit Inatsisartut inatsisaanniittoq



Siunnersuut  ATV-inik pigisallit amerlanerusut ukioqg kaajallallugu
nummerpladeqgartalernissaannik  kingunegarnissaa nhaatsorsuutiginegarmat,
siunnersuut aallaavigalugu politiini aammalu akileraaruserivimmilu
allaffissornikkut, tassalu ATV-inik nalunaarsuinerit atuukkunnaarsitsinerillu
ikinnerulernissaat aallaavigalugu, annikitsumik oqgilisaassisogarnissaa
naatsorsuutiginegarpoq.

Aningaasaqarnikkut allaffissornikkullu inuussutissarsiortunut
namminersortunut kingunissai

Siunnersuut inuussutissarsiutigalugu ATV-nik atuisumut ataatsimut ukiumut kr.
4,554 aningaasartuutikinnerulernermik  kingunegassaaq. Anguniagaavorlu
aningaasartuutaannginnerusut angeqgqgataannik inuussutissarsiutigalugu
ingerlatsinermik inerisaanermut atornegarumaartut.

Aningaasaqarnikkut allaffisornikkullu innuttaasunut kingunissai
ATV-inik pigisallit amerlanerusut ukioq kaajallallugu
nummerpladeqarnissaminnut akissaqalissapput. ATV-inik pigisalinnut ukioq
kaajallallugu nummerpladeqartareersunut ukiumut gamutit motoorillit
akileraarutaannut sipaagassaat 4.554 kronemik annertussuseqarpoq.



